
DULURI BI TBISSIMA

Wiehed mis-Santi Padri tal-Knisja Bizantina li kien jghix fis-seklu sitta, Ruman il-Melodi,
ghandu innu sabih li fih djalogu bejn Gesu u d-Duluri wieqfa hdejn is-salib f’dan il-mument
drammatiku tal-istorja. Marija hija l-harufa, safja u innocenti, li timxi wara Gest, il-Haruf ta’
Alla 1i ha fuqu d-dnubiet tad-dinja.

Marija ma tistax tifhem kif kellha ssehh tragedja bhal din proprju ftit jiem biss wara li Gesl
kellu d-dahla trijonfali f’Gerusalemm. Ghalhekk 1-Addolorata ddur fuq Binha u kollha Ifiq
tiftah qalbha mieghu u tghidlu: “Ibni, qatt ma bsart li ser narak f’dagshekk mizerja! Qatt ma
hlomt li nies bla galb ser jerfghu jdejhom fugek! Fit-toroq ghad hemm il-frieghi tal-palm u z-
zebbug, u issa tinsab bla sura! Jien irrid inkun naf ghaliex — ghaliex dak li hu ibni u Iben Alla
gie msallab fuq salib”.

Hawnhekk Ruman il-Melodi ged jirrifletti dwar tbatija li hija wisq aghar minn dik fizika. Id-
duluri ta’ Marija ma humiex biss dawk li ggarrab kull omm meta tara lil uliedha jbatu; id-
duluri ta’ Marija huma aktar kiefra ghax hi tinsab ghaddejja mit-tbatija ta’ min ma jistax
jifthem lil Alla! Dak li gqed jghakkes lil Marija huwa proprju d-dlam quddiem il-misteru — fejn
hu Alla f’din is-siegha? Bhalissa fuq fomm Marija nistghu npoggu kliem Kristu: “Alla tieghi,
Alla tieghi, ghaliex tlaqtni?”.

Meta jara lil ommu mnikkta, Gesu jipprova jfarragha u jghidilha: “Ghalfejn gieghda tibki?
Ma tafx li kelli nbati u mmut biex stajt nifdi lil Adam? Ma tafx li kien hemm bzonn li jien
ninzel fil-qabar biex intella’ lil dawk li kienu fl-ogbra? Huwa minnu li gejt imsallab
ingustament. Imma, ghaziza ommi, ghax qed tibki? Minflok, irridek tghajjat b’lehen gholi:
‘Hu nnifsu, dak li hu ibni u Iben Alla, ghazel li jbati!’”.

Ruman il-Melodi bhal irid jghidilna li fil-hajja hemm dulur u dulur. Il-mard, 1-ingustizzja, il-
faqar, it-tilwim, l-ingratitudni, it-tghajjir, 1-emarginazzjoni, il-konsegwenzi tal-gideb, tal-
kalunnji, taz-zekzik... dawn kollha fihom refgha tqila li kapac¢i tghawwigna; imma d-dulur
tremend ta’ Marija (li huwa d-dulur tal-bniedem ukoll) huwa meta taga’ fugna d-dalma tal-
ispirtu, meta ma nkunux nistghu nifhmu r-rieda ta’ Alla, meta kollox juri li Alla telagna, meta
d-damma tal-grajjiet negattivi fl-istorja taghna jew tal-familja twassalna biex nibdew nistagsu
jekk Alla ghadux haj jew mietx!

Ghalhekk dan it-teologu jkompli bid-djalogu tieghu bejn Gest u d-Duluri u jghidilha:
“Kuragg, ghaziza Ommi, nehhi dan id-dwejjaq tieghek. Il-marda tal-mewt li lahqget lil Adam
u lil Eva tehtieg tabib mis-Sema biex ifejjagha”. Gesu jipprova jfiehem lil Ommu li kien
mehtieg li jara lI-passjoni u jiehu l-mewt proprju biex itaffi d-dulur tal-umanita. Anzi, izid
jghidilha: “Issa ged tifhem li gqed nghidlek (li d-dulur ta’ Alla huwa medic¢ina ghad-dulur tal-
bniedem)? Ghalhekk, tibkix iktar; minflok ghajjat u ghid: ‘Uri hniena ma’ Adam. Kun kollok
tjieba ma’ Eva’”. Dan l-istess djalogu Gest llum jaghmlu mal-bniedem addolorat!

F’dan il-punt, dawl idawwal il-menti ta’ Marija Addolorata u tiftakar li I-passjoni u I-mewt
ma kinux l-ahhar sentenza ghal Binha, ghax hu kien qal li kellu jqum mill-mewt. Ghalhekk



issa t-thassib taghha jinbidel u tistagsih jekk hix ser tarah wara li jmut fuq is-salib. Gesu
jweghedha li ser tkun hi l-ewwel persuna li ser jidhrilha wara 1-Qawmien: “Aghmel il-qalb,
Marija, int ser tkun l-ewwel li tarani wara li nohrog mill-qabar. Nigi u nurik minn kemm
dulur hlist lil Adam u kemm tbatija nkun garrabt biex nehilsu. Irrid nuri lil hbiebi 1-marki ta’
jdejja (il-pjagi). Hekk, ghaziza Ommi, terga’ tara lil Eva hielsa. Dakinhar inti tghajjat bil-
ferh: ‘Ibni u Iben Alla, inti hlist lill-antenati tieghi mid-dulur taghhom’”.

Konvinta minn din il-weghda, Marija Addolorata tifrah u titlob lil Gesti biex ihalliha hdejh
sal-punt tal-mewt. Hi tghidlu: “Qalbi tfawwar bl-imhabba lejk! Ma nistax nogqghod id-dar
filwagqt li inti fuq is-salib; ma ghandix sabar nibga’ f’kamarti meta inti tkun fil-qabar. Hallini
nigi mieghek. Il-fatt li jien nista’ narak, ifarragni qatigh”.

Gest jilqa’ t-talba ta’ ommu imma fl-istess waqt javzaha biex izzomm shih u ma tibkix xhin
thoss il-kesha tal-mewt. “Jekk, bhal kull bniedem, xhin tilmah is-sinjali tal-mewt, thoss
galbek tinghafas bid-dulur u bil-biza’, ghajjatli b’lehen gholi: ‘Hu hsiebi, inti li int ibni u Iben
Alla tieghi’”.

Fl-immaginazzjoni tieghi nara lil Marija ta’ Nazaret tghix dawn il-mumenti tqal meta thaddan
f’hogorha 1-gisem kiesah ghax bla hajja ta’ Binha Gest.. Imwennsa bil-kliem ta’ Gest, Marija
hija addolorata imma mhix iddisprata. Filwaqt li f’hogorha ghandha lil Binha u Iben Alla
mejjet, hija taf 1i dan kien mehtieg biex Adam u Eva — irrid nghid Joe, Cikku, Antonia,
Sandra, u kull wiehed u wahda minna — issa ghandhom post f’hogor Alla. Ghalhekk, filwaqt
li hija ghandha fi hdanha lil Gesti mejjet, il-harsa taghha hija kollha tama.

Dan ghandu jkun l-atteggjament ta’ kull wiehed minna li jsib ruhu fid-dlam: ghalkemm I-
esperjenza li nkunu qeghdin nghixu tnikkitna, ghax tkun difficli u tqila, infittxu li bhal Marija
ahna nghixu dawn il-mumenti bit-tama Nisranija.



